
Анастасия Петровна 1927 сыллаахха кулун тутар 22 кунугэр Чурапчы улууьугар Ала5ар нэьилиэгэр кун сирин кербутэ. 
Кырачаан Настя о5о сааьа «Атырдьах» алааьыгар ааспыт. Айыл5а кэрэтин кэрэхсии улааппыт. Талах ойуулаах учугэйкээн ба5айы туос ыа5ыйатыгар келуйэттэн уу баьан ийэтин уердэр эбит. Таай Васятыгар кетехтерен олорон келуйэтин туьунан ырыаны себулээн истэрэ уьу. Кини ырыа алыптаах дор5оонугар убанан, ылларан ыллыыра мантан са5аламмыт.
Настя а5ата эрдэ елен, ийэтэ Чурапчыттан куоракка киирэн олохсуйбут. 2-с нуемэрдээх орто оскуола5а уерэммит. Пионердар дьиэлэрин иьинэн улэлээбит ырыа уонна уцкуу ансаамбылыгар ыллаабыт (салайааччыта- С. К. Джангваладзе). Бастыц ырыаьыт, уцкууьут буолан угустук бириэмийэ ылбыт. 
О5о эрдэ5иттэн Екатерина Захарова ырыаларын сэргээн истибит, киниттэн ыллыырга уерэммит. Екатерина Захарова ырыаларыттан ордук «Ол туун» (Эллэй тыллара) ырыаны себулээн ыллаабыт.
1940 сыллаахха республикатаа5ы бастакы о5о уус-уран айымньытын керуу олимпиадатыгар, Настя таптыыр келуйэтин туьунан ырыатын ыллаан жюри биьирэбилин ылбыт, Грамотанан на5араадаламмыт. Ону таьынан, «Келукэчээн» ырыатын араадьыйа5а таьаарбыттар. Кинини 1943с.музыкальнай драма театрын ырыа коллективын салайааччыта, саха профессиональнай композитора Марк Николаевич Жирков, театр хормейстера Василий Петрович Попов, концертмейстер П. К. Розинская театр иьинэн тэриллибит хор артыыьын улэтигэр ыцырбыттара. Анастасия Лыткина хорга киирэн ыллаабытын кэннэ, куьунугэр театр салалтата Мусогорскай аатынан Ураллаа5ы консерватория5а уерэххэ ыыппыттар. Консерваторияны 1949с уерэнэн бутэрбит.

1970-с сыллар сацаларыттан Дьокуускайдаа5ы музыкальнай училище5а улэлээбит. Биир бастыц, биллиилээх уерэнээччитэ- Российскай Федерация утуелээх артыыьа, Саха Ереспуубулукэтин норуодунай артыыьа Альбина Борисова.
Айар улэтэ.

1955с. Варшава5а (Польша) буолбут V Аан дойдутаа5ы ыччаттар уонна студеннар фестивалларыгар Саха комсомолун аатыттан бастакы делегат быьыытынан кыттыбыта. Варшава5а Захар Винокуров айбыт «Э5эрдэ ырыатын» толорбута. Ол кэннэ Москва5а буолбутVI фестивальга кыттыыны ылбыта.
Толорбут партиялара:

- Туйаарыма Куо(«Ньургун Боотур» М. Н. Жирков, Г. И. Литинский), бу партияны бастаан Станиславскай  уонна Немирович- Данченко аатынан Музыкальнай театр  сценатыгар Анна Егорованы кытта Саха АССР культуратын уонна искусствотын куннэригэр толорбута.

- Татыйык («Хотугу сибэкки», Г. Григорян,1962). Бастакы сахалыы оперетта.
А. П. Лыткина араас характердаах героинялары толорор, ол курдук:
- Хобороос («Хотугу сибэкки», Г. Григорян)

- Ньургуьун («Лоокуут уонна Ньургуьун», Г.Григорян)

- Саргы («Манчаары туьунан тойук», Г. Комраков, Э. Алексеев)

- Гюльчохра («Аршин- Мал -Алан» У. Гаджибеков)

- Наташа («В бурю», Т. Хренников)

- Олег Кошевой ийэтэ («Молодая Гвардия», Ю. Мейтус)

- Софья («Галька», С. Монюшко)
Ыллаабыт ырыалара:

- «Э5эрдэ ырыата» (Захар Винокуров музыката, Семен Данилов тыллара)

- «Лена биэрэгэр»

- «Таптал ырыата»

- «Илиибэр эн илииц баар курдук»

- «Саас кэллэ»

- «До5оруом»

- «Чуумпу киэьэ».

На5араадалара уонна ытык ааттара:

- РСФСР утуелээх артыыьа (1958)

- Саха АССР утуелээх артыыьа (1956).

Анастасия Петровна оло5ун туьунан сырдатар Ала5ардаа5ы музейга кини Варшава5а ыллыырыгар кэппит кэрэ кестуумэ, хаартыскалара, ырыатын дискэлэрэ, ахтыылаах кинигэлэр хараллан тураллар. Музей салайааччыта Егор Дмитриевич Сорокоумов уонна кини кэргэнэ педагог-иистэнньэн, норуот маастара Евдокия Семеновна Сорокоумова салайан улэлэтэллэр. Маннык айымньылаах олохтоох Саха куерэгэйэ баарын кыра саастаах о5олор билэ-кере улааталларыгар тирэх-кеме буолаллар. Сырдыкка- кэрэ5э уьуйаллар.
Анастасия Петровна саха норуотун буттуун сугуруйэр суду киьитэ буолар. 
Кини айымньылаах оло5о, 
кини кэрэ аата хаьан ба5арар умулллубат сулус курдук угуйа, ыныра туруо5а.
